
Тақриз
ба автореферати диссертатсияи Раҳимов Ромиз Рамазонович дар мавзуи 
“Мукаммалгардонии қарздиҳии ипотекии манзилй дар ташкилотҳои 
қарзии Чумҳурии Тоҷикистон дар шароити муосир”, барои дарёфти 
дараҷаи илмии номзади илмҳои иқтисодй аз рӯйи ихтисоси 08.00.07 - 
Молия, муомилоти пулй ва қарз

Дар кишвари мо дар тӯли 70 сол мавҷуд набудани института 
моликияти хусусӣ ба амволи ғайриманқул ва института ипотека ба 
оқибатҳои манфӣ оварда расонид — имконияти ташкили низоми қарздиҳии 
ипотекии манзилй, дар муҳлатҳои кӯтоҳтарин, ҳам дар сатҳи ташкилотҳои 
қарзӣ ва ҳам дар сатҳи давлат дар умум аз даст дода шуд. Аммо ин маънои 
онро надорад, ки ин раванд набояд такмил ва рушд ёбад.

Қайд намудан мумкин аст, ки карздиҳии ипотекии манзилй ба рушди 
Ҷумҳурии Тоҷикистон таъсири созгор мерасонад. Ипотека яке аз омилҳои 
пуркуввати ташаккули синфи миёнаи ҷамъият ба ҳисоб меравад, зеро ба 
шаҳрвандон имконияти соҳиб шудан ба манзили истиқоматии хусусиро 
фароҳам меоварад, ки ин дар навбати худ, барои аҳолӣ ва давлат аҳамияти 
стратегй дошта, барои баланд бардоштани сатҳи некуаҳволӣ ва кам кардани 
камбизоатй таъсир мерасонад.

Дар автореферат дуруст кайд шудааст, ки сарфи назар аз афзоиши 
ҳаҷми қарздиҳии ипотекии манзилй низоми қарздиҳии ипотекй бо як қатор 
мушкилиҳо, аз ҷумла: меъёрҳои баланди фоизи қарз, номукаммалии пояи 
қонунгузорӣ, нархҳои баланд ба амволи ғайриманқул, сатҳи пасти маош ва 
ҳиссаи баланди пардохтҳои ғайрирасмӣ аз тарафи корфармоён рӯ ба рӯ 
мегардад. Мушкилоти номбурда боиси он мешавад, ки қисми зиёди аҳолӣ аз 
истифодаи механизми харидории манзили истоқоматӣ тавассути қарздиҳии 
ипотекии манзилй, ки аз тарафи ташкилотҳои қарзии Ҷумҳурии Тоҷикистон 
пешниҳод мешавад, бе баҳра мемонанд.

Зимни таҳқиқот муайян гардид, ки миқёси мушкилиҳо, аҳамияти онҳо 
барои рушди иҷтимоию иқтисодии Ҷумҳурии Тоҷикистон истифодаи 
самараноки таҷрибаи ҷаҳонӣ, мутобиқсозии он ба шароити дохилй, 
густариши ҳамкориҳои байналмилаллй дар масъалаҳои ҷалби сармоягузории 
хориҷй ва дахолати саривақтий давлатро талаб мекунад. Бояд қайд намуд, ки 
нақши давлат дар рушди қарздиҳии ипотекии манзилй Ҷумҳурии Тоҷикистон 
калидӣ ба ҳисоб меравад. Ҳар чи зудтар мақомотҳои давлатии дахлдор бояд 
нақши калидии худро пурра дарк карда, барои бартараф намудани нуқсонҳои 
ҷойдошта (мукаммалгардонии муҳити институтсионалй; беҳтар намудани 
низоми андозбандй ва сармоягузорӣ; рушди бозори қоғазҳои қиматнок; ҷудо 
намудани маблағ барои қарздиҳии ипотекии манзилй аз ҳисоби буҷети



давлатй) кӯшиш ба харҷ диҳанд, зеро суръати рушди қарздиҳии ипотекии 
манзилй дар Ҷумҳурии Тоҷикистон ба ин вобастагии зич дорад.

Зимин шиносои бо автореферата диссертатсия маълум гардид, ки дар 
мамлакатҳои мутараққии дорои иқтисодиёти бозорй захираҳои молиявй бо 
роҳи ҷойгиркунии қоғазҳои қиматноки ипотекй дар бозорҳои қоғазҳои 
қаматнок ба даст оварда мешаванд. Махсус қайд шудааст, ки ҷойгиркунии 
вомбаргҳои ипотекй дар бозори дохилии Ҷумҳурии Тоҷикистон умуман 
мавҷуд нест. Набудани ин механизми ҷалби захираҳои молиявй бо 
мушкилоти умумии бозори қоғазҳои қиматнок алоқаманд аст. Ин омили 
манфй имкониятҳои ташкилотҳои қарзиро ба маротиб заиф намуда, яке аз 
омилҳои асосии гирифтани пеши роҳи сармояи хориҷй ба соҳаи қарздиҳии 
ипотекии манзилй мебошад. Ба ғайр аз ин, набудани инфрасохтори зарурии 
мукаммал барои фаъолияти ташкилотҳои дахлдор (агентии ипотекии 
давлатй; бонки давлатии ипотекй, меъёрҳои ҳуқуқии дахлдор доир ба 
барориш, ҷойгиркунӣ ва фурӯши қоғазҳои қиматноки ипотекй) пеши роҳи 
рушди босуръати қарздиҳии ипотекии манзилиро мегиранд.

Инчунин, оиди норасоиҳо, ки дар автореферат ҷой доранд, қайд кардан 
лозим:

1. Дар расми 1 автореферат тарҳи робитаи мизоҷ бо ташкилоти қарзӣ ва 
ширкати сохтмонӣ ҳангоми харидории манзил оварда шудааст, ба 
фикри мо, кор бурд мекард, агар самаранокии робитаҳои оварда шуда 
ҳисоб карда мешуданд.

2. Маълумот дар бораи фаолияти ташкилотҳои маблағгузории хурд дар 
самти қарздиҳии ипотекии манзилй, ба таври васеъ оварда нашудааст. 
Норасиҳои зикршуда сатҳи тависявй дошта натичдхои назариявию

амалии таҳқиқотро коҳиш намедиҳанд.
Хулоса, автореферата диссертатсияи Раҳимов Ромиз Рамазонович дар 

мавзуи “Мукаммалгардонии қарздиҳии ипотекии манзилй дар ташкилотҳои 
қарзии Ҷумҳурии Тоҷикистон дар шароити муосир”, ҳамчун кори ба анҷом 
расида ҷавогӯи талаботҳои низомномаи КОА-и назди Президента Ҷумҳурии 
Тоҷикистон мебошад ва муаллифи он барои дарёфти дараҷаи илмии номзади 
илмҳои иқтисодй аз рӯйи ихтисоси 08.00.07 - Молия, муомилоти пулй ва қарз 
арзанда мебошад.

